
Република Македонија е парламентарна демократија со население од околу 2.1 
милиони жители.  Претседателот, кој се избира на општи избори, е Шеф на 
државата и Врховен командант на вооружение сили. Законодавната власт е во 
рацете на еднодомниот парламент (Собрание).  Парламентарните избори на 1 јуни 
не ги исполнија клучните заложби на Организацијата за безбедност и соработка 
во Европа поради инциденти на насилство, заплашување и изборни 
нерегуларности.  
 
Во земјата се одржаа два додатни изборни круга на 15 јуни и 29 јуни на изборни 
места каде што гласовите bea поништени, пред се во северно-западна Македонија.  
На изборите повторно беше избран Премиерот Никола Груевски, кој ја 
предводеше мултиетничката владеачка коалиција. Цивилните власти воглавно 
одржуваа делотворна контрола над безбедносните сили.   
 
Владата воглавно ги почитуваше човековите права на своите граѓани; но сепак во 
одделни области имаше проблеми.  Проблеми со владеењето на правото се 
забележани во судските и полициските постапки, вклучително и при кривичен 
притвор. Спроведувањето на судските реформи продолжува да се одолжува, a 
политичkиот притисок и заплашувањето ја попречува делотворноста на судството.  
Строгата владина критика на медумското покривање на кое што се гледа како на 
„анти-патриотско“ негативно влијаеше врз слободата на печатот. Тензиите помеѓу 
етничкото македонско и албанско население продолжува да влијае врз области 
како што се образованието, вработувањето и политичкото учество.  

ПОЧИТУВАЊЕ  НА ЧОВЕКОВИТЕ ПРАВА  
 
Дел 1 Почитување на интегритетот на личноста, вклучително и слобода 
против:  
 
a. произволно и незаконско лишување од живот  
 
Нема извештаи дека Владата или нејзини претставници извршиле произволни или 
незаконски убиства.  
 
b. Исчезнувања  
 
Нема извештаи за политички мотивирани или други исчезнувања.  
 
c. Тортура и друго свирепо, нечовечко и понижувачко однесување или 
казнување  
 
Законот забранува такви практики; но постојат веродостојни  извештаи дека 
полицијата повремено користи прекумерна сила при апсење на осомничени лица и 
дека злоставувале затвореници.  
 
Во текот на годината, Одделението за професионални стандарди истражуваше 
четири случаи на прекумерно користење на сила од страна на полициски 
службеници.  Во февруари, ОПС посети 20 полициски станици и препорача мерки 
за спречување на евенуално недолично одднесување на полицијата.   
 
Во август, ОПС ја почна истрагата за случајот од 1 август кога полициски 
инспектор од Секторот за внатрешни работи во Тетово наводно применил 
прекумерна сила против еден граѓанин.  ОПС препорача Началникот за СВР 
Тетово да започне дисциплинска постапка против полицискиот инспектор, кој што 
се уште беше во тек кон крајот на годината. 
 
Кон крај на месец март, ОПС започна истрага по граѓанска поплака дека на 21 
март одредено лице било претепано од страна на полициски службеник во 
полициска станица во Ресен.  Поради тешкотиите во документирањето на 
случајот, кон крајот на годината се уште се чекаше на одлуката на обвинителот за 
можна кривична постапка против односниот службеник.   
 
На 1-ви февруари, ОПС започна истрага против полициски службеник од Одделот 
за полициска заштита за физичко злоставување на еден граѓанин во скопско 
кафуле на 28 јануари. ОПС препорача суспендирање на полицискиот службеник 
од полициската служба.  Комисијата за суспендирање на Министерството за 

внатрешни работи го казни полицискиот службеник со намалување на платата за 
15% за период од шест месеци.   
 
Од декември 2007 до јануари, ОПС вршеше истрага на полициски службеник од 
Прилеп обвинет за примена на прекумерна сила и вербални закани кон граѓанин 
во полициски притвор во декември, 2007 г., предизвикувајќи телесни повреди.  
ОПС и препорача на Комисијата за суспендирање при МВР да одреди кривична 
одговорност.  Комисијата го казни службаникот со намалување на плата за 15% за 
период од девет месеци.   
 
ОПС извести дека граѓаните поднеле 137 тужби за полициско недолично 
однесување  во текот на годината, вклучително и 64 за наводно прекумерна 
употреба на сила.  Во текот на годината,граѓаните кај Народниот правобранител 
поднеле 243 тужби во врска со однсувањето на полицијата.   
 
 Услови во затвори и притворски одделениja  
 
Условите во затворите едвај да ги исполнуваат меѓународните стандарди.  
Значителните проблеми што ги забележале меѓународните набљудувачи 
вклучуваат лоши хигиенски услови и медицинска грижа, несоодветното државно 
финансирање и недоволно вработени и пренатрупаност, вклучително и во 
скопското притворско одделение. Меѓународните набљудувачи укажаа дека има 
зголемено финансирање за подобрување на затворските услови, вклучително и 
проекти за проширување на реновирање на неколку притворски установи, но дека 
условите за затворениците се уште не се подобрени. 
 
На 4 ноември, Комитетот за спречување на тортурата на Советот на Европа го 
објави извештајот за посетата од 30 јуни до 3 јули на затворските и притворските 
установи во земјата.  Во извештајот се критикува немањето напредок во земјата 
во исправање на забелешките наведени во претходниот извештај на Комитетот, 
како на пример користењето синџири и недоволен надзор на затоврениците, и 
однесувањето во затворот Идризово го карактеризираа како „нечовечно и 
деградирачко“.  
 
На 10 септември, Комитетот за спречување на тортурата го објави извештајот на 
посетата на затворските и притворските установи во земјата во октомври 2007 г.  
Извештајот наведува дека условите биле очајни.  Групата наведува дека посебен 
проблем е врзувањето затвореници со синџири како начин на нивно 
ограничување. 
 
Во притворското одделелние на затворот во Скопје, малолетници и возразни 
делат заеднични простории.  

На 23 јуни, новинарот Владо Таневски, кој беше во тетовскиот затвор во 
предкривичен притвор поради обвинение за повеќе убиства, наводно извршил 
самоубиство.  Затворските службеници го нашле Таневски удавен во кофа вода.  
Затворските службеници не ги објавиле резултатите од вештачењето до јавноста.  
 
Владата обично издаваше дозволи на независни хуманитарни организации, 
вклучително и на Комитетот за спречување на тортура (КСТ) на Советот на Европа 
и Меѓународниот комитет на Црвениот крст, и Канцеларијата на народниот 
правобранител да посетуваат осудени затвореници.  Законот дозволува пристап 
на семејството, лекар, дипломатски претставник и претавници на КСТ И МКЦР до 
лицата во истражна постапка со одобрување од истражен судија.  Судиите 
вообичаено даваат одобрување, но понекогаш тоа не е навремено.   
 
 
d. Произволно апсење и притварање 
 
Законот забранува произволно апсење и притварање; но произволното апсење и 
притварања беа проблем.  
 
 Улогата на полицијата и безбедносниот апарат  
 
Полиција е централизирана сила, под Министерот за внатрешни работи, и се 
состои од униформиран дел,  криминалистичка (цивилна) полиција и гранична 
полиција. Етничката нерамнотежа се уште постои во полициските сили.  До крајот 
на годината, етничките малцинства сочинуваа 20,3 проценти на полициските сили, 
што е под владината квота за регрутирање на претставници од малцинставата од 
25%. Етничките Албанци сочинуваат 25% од населението и околу 16% од 
полициските сили.  
 
Меѓународните набљудувачи и локалните не-владините организации (НВО) ги 
наведуваат корупцијата, недоволната транспарентност и политичкиот притисок во 
Министерството за внатрешни работи (МВР) како пречка во напорите во борбата 
против криминалот, особено организираниот криминал. Меѓународните 
организации ги фокусираа програмите за помош во реформите на полицијата и 
обука за професионализација на Министерството и за помош во борбата против 
корупцијата.  
 
 
Полициската неказнивост останува проблем, иако има подобрувања.  Со 
поагресивните внатрешни истраги, и работата на народниот правобранител, и 
оваа година неказнивоста значително се намалува.  
 
Одделението за професионални стандарди ги врши сите внатрешни истраги и во 
врска со злоупотребата на службените овластувања. Службениците од 

одделението бавно завршуваа истраги и поднесува пријави за нерешени случаи во 
врска со човековите права од минатите години.  Но и покрај тоа, меѓународните 
набљудувачи забележуваат континуиран напредок во одговорот на 
Министерството за внатрешни работи на нови случаи за поединечни случаи на 
злоупотреба на службените овластувања и почесто и конзистетно 
дисциплинирање на службениците кај кои е пронајдена вина.  
 
Во текот на годината, ОПС препорача дициплински мерки против службеници во 
90 случаи.  Од овие, Министерството за внатрешни работи (МВР) казни вработени 
со намалување на плата (во 57 случај против 96 вработени), суспендирање од 
полицијата (во 10 случаи против 39 вработени), и прераспределување (во 24 
случаи против 53 вработени.  Во текот на годината, ОПС поднесе кривични 
пријави против 75 вработени за 70 кривични случаи. МВР нема потврдено колку 
од овие пријави се прифатени од обвинителството. Претставници од одредени 
меѓунардони организации, вклучително и ОБСЕ, ЕУ и странски влади 
продолжуваат да ги следат полициските операции и да го советуваат 
Министерството за внатрешни работи за полициските реформи.  
 
 Апсење и притварање  
 
Законот предвидува апсењето и одредувањето притвор да се врши со налог од 
истражен судија, и полицијата воглавно ги следеше барања и во практика.  
 
Законот предвидува дека обвинителството мора да достави обвининителен 
предлог во рок од 24 часа од апсењето. Само истражен судија, по барање на 
обвинител, може да нареди притвор за осомничен со времетраење подолго до 24 
часа.  Судијата може да одобри два додатни периоди од 24 часа.  Полицијата 
воглавно се придржуваше до овие процедури и во практика.  
 
Законот предвидува дека притвореникот кога се апси може да контактира со 
адвокат, и дека адвокатот може да биде присутен во текот на полициската и 
судската процедура; во практика, условот  посетите да ги одобрува истражен 
судија и да се почитуваат вообичаените часови на посета според правилата за 
притворски установи им го попречуваше правото на притворениците на пристап 
до нивните адвокати.  Законот предвидува властите на лицата без доволно 
средства да им се овозможи пристап до адвокат, и властите воглавно го почитуваа 
овој услов.  
 
Законот дозволува пристап на најблиското семејство до притворениците и таков 
пристап воглавно се овозможува, иако не секогаш веднаш.  Како и во случајот со 
адвокатите, пристапот мора да го одобри истражниот судија.  
 
Има извештаи дека полицијата продолжува да повикува осомничени и сведоци во 
полициски станици на „информативен разговор“ без да ги информира овие лица 

за нивните права.  Повеќето наводи за ваква практика вклучуват обвинувања дека 
полицијата таргетирала поединци од политички причини.  Полицијата не ги 
апсела лицата, ниту пак ги задржувала за подолг временски период.  
 
МВР истажуваше инцидент што се случи на 18 март, кога полицијата приведе 12 
ученици од основно училиште во полициска станица заради „информативен 
разговор„ во случај на вандализам, без да ги извести нивните родители.  
Министерството започна постапка пред Комисијата за разрешување против 
петмина службеници инволвирани во случајот.  Комисијата им ги намали платите 
на службениците за 10% за период од три месеци.  
 
Постои фунционирачки систем на гаранција.  Законот одредува иницијално 
времетраење на притвор од 30 дена, со можно продолжување до 180 дена, во 
случај кога судски совет во состав одд тројца судии нареди продолжување од 60 
дена заради натамошна истрага и во случај кога суд од повисока инстанца нареди 
додатно продолжување од 90 дена, што се дозволува само во случаи кога за 
случајот под истрага се одредува казна од намалку пет години.  Но, поединци и 
некои локални НВО велат дека наводно судиите се повеќе го злоупотребуаат 
овластувањето за одредување притвор, давајќи наредба за притвор во 
предкривичната постапка во случаи кога би можеле да применат и други начини 
за гарантирање на присуството на обвинетиот на судењето (гаранција, домашен 
притвор, одземање на пасошот, итн. Во текот на годината, претставници на ОБСЕ 
прегледаа примерок од 600 предкривични притвори и открија дека властите 
соодветно документирале само околу 5% од случаите.   Исто така, има одредени 
извештаи и за владин притисок врз судиите да одредуваат притвор во 
предкривичната постапка во определени случаи, вклучително и против 
припадници на политичката опозиција.  Зголемувањето на времетраењето на 
притворот во предкривичната постапка е фактор што придонесе до 
пренатрупаност на скопското притворско одделение.   
 
e. Ускратување на правично и јавно судење  
 
Уставот и законите превидуваат постоење на независно судство; но, владата, 
политичкиот притисок, застрашувањето и корупцијата влијаеја врз судската власт. 
Некои судии ја обвинија владата за користење на буџетското овластување и 
скромното назначување средства за системот на судовите како инструменти за 
вршење притисок врз судството. Годишниот судски буџет, како дел од 
националниот буџет, се намали од околу 2% до 1,2% од 2004-2008.  Во текот на 
годината, судскиот буџет беше намален за 34% во делот на „стоки и услуги“, со 
што се отежнува можноста на судовите да ги купуваат потребната опрема и 
материјали потребна на редовната судска работа.  Хроничното недоволно 
финансирање резултираше во сериозни оперативни тешкотии во судовите и го 
попречува давањето на времени и делотворни судски услги на јавноста. 

Во земјата постои три-слоен систем на судови и е составен од основни судови, 
апелациски судови, Управен суд и Врховен суд.  Уставниот суд, кој што не се 
смета за дел од судската гранка, се бави со прашања поврзани со уставното 
толкување и одредени прашања за заштита на човековите права.  
 
Владата продолжи да го одолжува спроведувањето на одреден број на закони за 
реформа на судството усвоени во 2006 г. за зајакнување на независноста и 
ефикасноста на судството, и овие одолжувања доведоа до намалена ефикасност 
на судството.  Одолжувањето во изборот на Судскиот совет, органот одговорен за 
изборот, дисциплинирањето и отстранувањето на судии го одложи основањето на 
новиот Управен суд и на Апелацискиот суд во Гостивар.  Врз основа на 
неофицијални извештаи од владини тела, до јуни основните судови донеле одлуки 
во само 30,6% од 1,1-те милиони случаи што се водат во нивните книги. Законот 
за извршување беше дополент на 9 јануари за да сe префрлат старите случаи за 
извршување во системот на приватни извршители.   
 
 Судски постапки  
 
Законот предвидува презумција на невиност.  Судските постапки се отворени за 
јавноста, со одредени исклучоци, како на пример судења на малолетници, 
сексуални престапи, или во случаи кога со тоа би се загрозила личната безбедност 
на обвинетиот.  Во земјата не се користат пороти.  Со судењата претседаваат 
судии; двајца судии поротници, му помагаат на секој судија во донесувањето на 
пресудата иако судијата е тој што воглавно ја донесува одлуката во врска со 
казната. Обвинетите имаат право навремено да се консултираат со адвокат во 
текот на истражната и судската постапка.  
 
Во практика, властите го почитуваа ова право; но, понекогаш властите не 
одборуваа навремено пристап до адвокат.  Законот предвидува судовите да им 
одредат адвокат по службена должост на лицата без доволно средства, без 
надомест, и властите воглавно го почитуваа овој услов и во практика.  
 
Обвинетите можат да испрашуваат сведоци и да презентираат докази во своја 
одбрана.  Обвинетите и нивните адвокати имаат право на пристап до доказен 
материјал со кој што располага Владата, но тоа не секогаш се случува во 
практика. Осудените лица имаат право да ја обжалат осудителната пресуда.  
 
Законот предвидува можност судовите да судат обвинети лица и во отсуство,а 
судењето се повторува ако обвинетиот стане достапен до правосудните органи.  

Политички затвореници и притвореници  
 
Нема извештаи за политички затвореници или притвореници. 
 
 Граѓански судски постапки и правни лекови  
 
Што се однесува со граѓанските спорови, судството е делумно независно, и 
граѓаните имаат пристап до судовите и можат да поднесат тужба за барање 
одштета или за прекршување на нивните човекови права. Законот предвидува 
одредните судови со проширени надлежност т.е. апелациските судови, Врховниот 
суд и новиот Управен суд да можат да постапуваат по граѓанските спорови за 
различни видови кршења на човековите права. Управниот суд, основан да ги 
разгледува случаите против државните институции почна да работи во декември 
2007 година. Измените во Законот за судови, донесен на 11 март овозможи 
подобра заштита на правото на граѓаните за времено судење на нивните судски 
случаи. 

 
f. Произволно мешање во приватноста, семејството, домот или преписката   
 
Закнот забранува такви активности, и владата воглавно ги почитува овие забрани 
и во практика.  
 
Дел 2 Почитување на граѓански слободи, вклучително и:  
 
a. Слобода на говор и печат  
 
Уставот предвидува слобода на говорот и на печатот, и владата воглавно ги 
почитуваше овие права во практика.  Но, законот забранува говор што поттикнува 
национална, верска или етничка омраза, и дава можност за казнување на 
радиодифузери кои ги прекршуваат овие закони.  
 
Поединци можат да ја критикуваат владата јавно или приватно без репресалии, и 
владата не се обиде да ги спречува критиките.  
 
Медиумските институции и известувања беа подделени по етнички и политички 
линии, а најголемите поделби беа видливи во известувањата за контроверзните 
политички прашања.  Имаше поплаки и наводи за пристисок од страна на владата, 
дури и за закани кон одредени медиумски куќи што не известуваа за Владата во 
позитивно светло.  Соочена со критики за вршење притисок врз медиумите, 
владеачката партија ВМРО-ДПМНЕ на 29 декември објави дека се откажува од 
тужбите за клевета против дванаесет новинари.  На 22 јуни, Премиерот ги 
критикуваше македонските известувачи од Брисел за „шпекулирање на сметка на 
сопствената земја“ и предложи дека медиумите треба да работат во интерес на 
земјата.  Неговата изјава предизвика остра критика од Македонското здружение 

на новинари и Медиумската организација на југо-источна Европа со седиште во 
Виена за мешање во независноста на медиумите. 
 
Независните медиуми беа активни и изразуваа широк спектар на гледишта без 
органичувања. Но, неколку коментари и воведни текстови на Меѓународниот ден 
на слободата на печатот (3. мај) го наведоа притисокот од политичките и 
деловните интереси како пречка за понезависен печат во земјата.  Во Македонија 
има шест поголеми дневни весници на македонски јазик, еден од кои што е 
бесплатен, и три дневни весници на албански јазик. Ниеден од овие весници или 
пак друг медиум не e званично контролиран од Владата.  
 
Меѓународни весници и списанија се достапни низ целата земја.  
 
Македонската радио и телевизија (МРТВ), која воглавно беше благонаклонета кон 
владините гледишта за политичките прашања, е единствен јавен радиодифузен 
сервис во земјата.  Има пет приватни телевизии со национална покриеност и 46 
локални телевизиски станици.  Додатно на тоа, во август, Советот за 
радиодифузија издаде десет дозволи за емитување на сателитска телевизија.  
Повеќето од нив емитуваат вести и одразуваат различни гледишта.  Има многу 
независни радио станици.  Бројот на новински агенции и портали расте, и сите 
поголеми радиодифузни и печатени медиуми нудеа ажурирани Интернет изданија. 
 
Судовите се бавеа со неколку случаи на нарушување на угледот, клевета и 
навреда, во согласност со законските измени од 2007 година, со кои овие дела 
делумно се декриминализираа, и за кои се дозволува само парична казна.  Во 
неколку случаи, судот не ги казни обвинетите сторители кои се извинија пред 
Судот.  На 24 јануари, Основниот суд во Битола казни новинар со казна од 720.000 
денари (околу 16.800 долари) за објавување на казната што полицијата му ја дала 
на еден судија за возење под дејство на алкохол.  На 7 април, новинарот ја 
обжали одлуката на судот и при кајот на годината, случајот се уште беше во тек.  
На 22 декевмри, скопскиот суд му одредни казна од 1,9 милиони денари (околу 
45.000 долари) на професорот Љубомир Фрчковски за клевета против Премиор 
Никола Груевски во колумната објавена во дневниот весник Дневник, во 2007 
година, каде што се критикува однесувањето на Груевски при продажбата на 
државната рафинерија, кога тој беше Министер за финансии.  НВО Новинари без 
граници ја критикуваше одлуката како штетна по слободата на печатот.  
 
На 25 јануари, двајца напаѓачи го претепаа Горан Гаврилов, сопственик на 
националното радио Канал 77 и ко-основач на Здружението на приватни 
електронски медиуми во Македонија, пред неговиот дом.  Полицијата поднесе 
пријави против три лица, вклучително и против сопственикот на кабелските 
телевизиски станици Роби и Телекабел, за нарачување на нападот и за обид за 
убиство.  Граврилов укажа дека нападот против него се должел на известувањето 
на Канал 77 за условите во кабелската станица Телекабел, и неговите напори да 

ги регулира односите меѓу кабелските оператори и приватните радиодифузни 
медиуми.  Во април, по дво-неделно судење, судот ги ослободи тројцата обвинети 
поради немање доволно докази.  На 14 октомври, апелацискиот суд ги потврди 
ослободителните пресуди. 
  
На 14 ноември, започна судењето на полицискиот службеник обвинет за напад врз 
камерман на Алсат телевизија, Игор Љубочевски, додека тој снимал како 
полицијата запира возило на пратеник во септември 2007 г.  Властите ги 
суспендираа, но не поднесоа пријава против тројца други службеници вмешани во 
случајот.  
 
Судската постапка во случајот од септември 2007 г. кога припадник на 
безбедносните служби на политичата партија ДУИ му удри шлаканица на 
новинарот на А1 Лирим Дулови, за време на следењето на настаните во 
Собранието, кон крајот на годината се уште не беше завршено. 
 
На 24 мај, во текот на врвот на преизборната кампања, крадци украле шест 
телевизиски преносители во сопственост на Алсат Телевизија и на локалната 
телевизија Арт, вон Тетово. Здружението на новинари на Македонија и 
претставници на меѓународната заедница го осудија ова кривично дело, и го 
карактеризираа како обид за замолчување на медиумите и оневозможување 
граѓаните да добијат информации за изборите.  Истрагата за случаите беше се 
уште во тек при крајот на годината.  
 
 Интернет слободи 
 
Нема владини рестрикции на пристапот до интерент или извештаи за владино 
следење на електронска пошта или интернет форуми за дискусија.  Поединци или 
групи можеа мирољубиво да ги изразвуваат своите гледишта преку Интерент, 
вклучително и преку електронска пошта.  Владата вложуваше напори да го 
зголемити користењето на Интернетот кај населението.  Владата има Државни 
интернет кафулиња во скоро секој поголем град во државата каде што беше 
овозможен бесплатен Интернет пристап за лица под 27-годишна возраст, за жени 
над 62-годишна возраст и за мажи над 64-годишна возраст.  Сепак,  Интернет 
присап по достапни цени е се уште недостапен за многумина.  До јуни, 
Светскатата Интернет статистика процени дека во земјат има одолу 685,000 
интернет корисници, еднакво на 33% од населението.  
 
 
 Академска слобода и културни настани  
 
Немаше владини рестрикции врз академската слобода или културните настани. 
 
b. Слобода за слободно собирање и здружување  

 Слобода за собирање  
 
Законот предвидува слобода на собирање, и владата воглавно го почитуваше ова 
право и во практика.  За сите јавни собири, од каков било вид, организаторите 
мора да го известат МВР заради обезбедување на местото каде што се одржува 
настанот.  
 
 
 Слобода на здружување  
 
Законот предвидува слобода на здружување, и владата воглавно го почитуваше 
ова право и во практика.   
 
c. Верски слободи  
 
Уставот и новиот закон што стапи на сила на 1 мај за Правниот Статус на црквите, 
верските зедници и религиозните групи предвидуваат слобода на вероисповест, и 
владата воглавно го почитуваше ова право во практика; Новиот Закон за 
вероисповест ги отстрани претходните рестрикции за регистрација на верски 
организации, и дозволува повеќе од една верска заедница од која било поголема 
верска традиција да може да се регистрира во државата и да добие правен статус.  
Законот не бара од одредена група или поединец да бидат дел од правно 
регистрирана верска заедница за да се практикува верата, јавно и приватно.  
Спроведувањето на новиот закон се одвиваше бавно.  
 
Со новиот закон, надлежноста за одобрување на пријавите за регистрација на 
верските групи и заеднци премина од Државната комисија за односи со верските 
заедници и групи во Основниот суд II во Скопје.  Судот назначи еден судија да 
работи на пријавите за регистрација.  До крајот на годината, Судот има добиено 
10 пријави за ново регистрирање на верски заедници.  Во септември Судот го 
пропушти 15 дневниот рок одреден со закон за утврдување на коплетираноста на 
пријавите, за сите шест пријави доставени до тогаш.  По утврдувањето дека 
пријавата е комплетна, законот одредува период од осум дена за регистрирање од 
страна на новиот апликант.  Во септември, судечкиот судија не можеше да 
процени кога ќе бидат донесени одлуките за постојните пријави, и до крајот на 
годината, таа нема одобрено ниедна од 10-те пријави.  
 
Законот одредува дека сите органи, вклучително и верските, треба да добијат 
градежна дозвола за верски или каков било друг објект.  Во практика, владата 
воглавно не преземаше мерки против групите што градеа објекти без дозволи.  Во 
2007 г. конфликтот во врска со сопственичките права и права за користење на 
имот со припадниците на Јеховините сведоци беше разрешен на задоволство на 
групата, со помош од Државната комисија за односи со верските гупи и заедници.   

Новиот закон ги отстрани претходните ограничувања за основање на места за 
богослужба, така што се отстрани предходно постојниот услов за добивање на 
дозвола за држење богослужба на места кои што не се одредени со закон 
најмалку 15 дена однапред.  
 
Припадниците на „Православна охридска архиепископија“,група призната од 
Српската православна црква, но без правен статус, продолжуваат да тврдат дека 
неоправдано ги следат и малтретираат заради нивните верски уверувања.  
Калуѓерки и владици од заедницата укажуваат на прекумерни чекања на 
граничните премини што се должи на нивната верска припадност.  Во април, 
властите го ослободија водачот на групата, Јован Вранишковски, кој беше во 
затвор од август 2006 година, поради обвинение за проневера.  На Вранишковски 
му претстои трето судење кое што произлегува од случајот за проневера од 2006 
г.  На 17 март, Судот во Велес издаде налог за притвор за Вранишковски поради 
непојавувањето во суд.  Припадниците на неговата црква известија дека тој е 
надвор од земјата.   
 
Законот одредува дека сите странци што влегуваат во земјата со намера да вршат 
верска работа или верски обреди треба да обезбедат одобрување од Државната 
комисија за односи со верските заедници и групи.  При поднесувањето барање за 
виза, лицата кои што планираат да вршат верска работа до Комисијата мора да 
поднесат писмо со покана од претставници на регистрирана верска група во 
земјата.  По тоа, Комисијата издава писмо со одобрување што треба да се поднесе 
со барањето за виза.  Комисијата обично ги издава одобренијата во текот на една 
недела.  
 
Враќањето на верската сопственост експроприрана од поранешните југословенски 
власти не беше целосно разрешена.  Владата ги врати скоро сите цркви и многу 
џамии во сопственост на соодветните верски заедници, но не и друга сопственост, 
како на пример големи парцели земја или пак општински центри.  Поради фактот 
што имотот многупати менувал сопственик или пак на него се вршени градежни 
работи, барањата за реституцијата и компензација честопати се комплицирани.  
Исламската зедница на Македонија тврди дека неможе да ги врати во законско 
владение неколку џамии што владата се согласи да и ги врати.  Додатно на тоа, 
заедницата тврди дека во некои случаи Владата до одолжува процесот на 
реституција со продажбата и започнување на нови градежни работи на спорна 
сопственост, и со оспорување на историското правно барање на заедницата за 
верската сопственост.  Исламската заедница и Македонската православна црква 
наведуваат поголеми тешкотии за повторно враќање во сопственост на имот што 
претходно го поседувала, во случаи кога се работи за место што е на поволна 
позиција за инвеститори или деловни сопственици, особено во урбаните средини. 
Сета сопственост/верски објекти што им припаѓала/е на Еврејската заедница се 
реституирани во 2002 г.  Во историскиот договор од декември 2007 г., Еврејската 

заедница се согласи да прифати 17 милиони евра (околу 24 милиони долари) од 
Владата во име на компензација за еврејскиот имот без наследници во земјата по 
Втората светска војна.  Еврејската заедница планира да ги искористи средствата 
за довршување на Меморијалниот центар за Холокаустот и Центарот за уметност 
во Скопје.  
 
 Општествени неправилности и дискриминација  
 
Имаше изолирани извештаи за општествена злоупотреба или дискриминација врз 
основа на верска припадност, уверувања или практика.  Но, за разлика од 
претходната година, нема извештаи за вандализам на верски места.  
 
На 28 март, брошура што наводно била со авторство од Преспанско-пелагониската 
епархија на Македонската православна црква била доставена до непознат број 
домови во Битола, советувајќи ги жителите да ги игнорираат или да им се 
закануваат на Јеховините сведоци што ќе им чукнат на врата.   
 
Еврејската заедница проценува дека во текот на година во земјата живееле околу 
250-300 Евреи.  Нема извештаи за анти семитски активности.  
 
За поделна дискусија, види Извештај за религиозни слободи од 2008 година на 
www.state.gov/g/drl/irf/rpt. 
 
 д. Слобода на движење, внатрешно раселени лица, заштита на бегалци 
и апатриди  
 
Законот предвидува слобода на движење во земјата, патување во странство, 
емиграција и репатриација, и владата воглавно ги почитуваше овие права во 
практика. Владата соработуваше со Високиот комесаријат за бегалци на 
Обединетите нации (УНХЦР) и со други хуманитарни организации во давањето 
заштита и помош на внатрешно раселените лица, бегалците, бегалците 
повратници, барателите на азил, апатридите и други лица на кои им било 
потребно грижа.  
 
Законот забранува насилен егзил, и владата не применуваше присилен егзил, ниту 
внатрешен, ниту надворешен.  
 
 Внатрешно раселени лица (ВРЛ) 
 
Владта извести дека 736 лица раселени во текот на внатрешниот конфликт во 
2001 година се се уште раселени. Од нив, 324 живеат во колективни центри, а 412 
се сместени со семејства кои ги примиле во нивните домови.  

ВРЛ добиле основна помош, пред се од Министерството за труд и социјална 
политика (МТСП), но истите имале малку можности да се вклучат во активности 
што ќе им донесат приход, поради општата висока стапка на невработеност во 
земјата.  Владата им дозволи пристап на внатрешно раселените лица до 
домашните и меѓународните хуманитарни организации, и им дозволи да ја 
прифаќаат помошта што овие групи им ја даваат.  
 
Во текот на годината, владата продолжи да ги охрабрува внатрешно раселените 
лица да се вратат во нивните првобитни домови во областите кои што властите ги 
сметаат за безбедни.  Некои внатрешно раселени лица продолжуваат да тврдат 
дека владата не им дава соодветна поддршка за да им овозможи тоа и да го 
сторат.  
 
 Заштита на бегалци  
 
Законот предвидува доделување азил или статус на бегалец на лица во согласност 
со Резолуцијата на ОН од 1951 г во врска со статусот на бегалците и нејзиниот 
Протокол од 1967 година, и воведе систем за давање заштита на бегалци. Во 
практика, Владата овозможи заштита против протерување и враќање на бегалци 
во земји каде што постои ризик по нивните животи или слобода. 
 
Вкупно 1,772 баратели на азил, бегалци, лица под хуманитарна заштита и други 
лица предмет на грижа од конфликтот на Косово од 1999 г. се останати во 
земјата, и претежно се Роми.  
 
Во текот на годината, Владата додели статус на бегалец во еден случај.  Од 2003 
година, Владата исто така додели азил за хуманитарна заштита на поединци кои 
што не може да се квалификуваат како бегалци според Конвенцијата од 1951 и 
Протоколот од 1967 г.  На крајот на годината, 1,128 лица од Косово живееја со 
ваков статус, подложен на периодично разгледување.  Има намалување на бројот 
на баратели на азил, од 171 на 100, поради давањето азил за хуманитарна 
заштита на 75 лица, одредни доброволни репатриации и заминувања до 
непознати одредници, и конечно одбивање на случаи на азил.   
 
Според УНХЦР, амандманите на законодавството за азил од 2007 и 2008 г. ја 
намалиле правната заштита за барателите на азил.  УНХЦР го оцени за низок 
квалитетот на механизмот за одредување статус на бегалец, и укажа дека дво-
степената жалбена постапка е неделотворна и резултира само во потврда на 
негативните одлуки донесени во прв степен.  Сепак, Владата не депортираше 
ниеден ромски барател на азил чија што пријава била одбиена. Исто така, УНХЦР 
извести за опшt прогрес во делот на државјанството и намалувањето на де факто 
апатридноста. 

Владата почна да издава лични документи на баратели на азил, ги призна 
бегалците и лицата под хуманитарна заштита и на 4 јуни отвори нов приемен 
ценар за баратели на азил.  Центарот нуди засолниште, но недостасуваат многу 
други придружни услуги.  Законот им дозволува на бегалците и барателите на 
азил пристап до вработување.  Издавањето на лични документи на баратели на 
азил и лицата под хуманитарна заштита отстрани една пречка при вработувањето.   
 
На 29 ноември, Владата усови стратегија за интеграција на бегалците и лицата 
под хуманитарна заштита.  
 
Дел 3 Почитување на политичките права: Право на граѓаните да ја 
менуваат владата  
 
Уставот предвидува право на граѓаните да ја сменат владата по мирен пат, и 
граѓаните во практика го применуваат ова право преку периодични, воглавно 
слободни и фер избори што се одржуваат врз начелото еден човек еден глас. И 
покрај тоа што изборниот Законик дава воглавно здрава основа за водење на 
демократски избори, содржи и некои нецелосни и неконсистентни решенија, 
особено оние што се однесуваат на жалбената постапка.  
 
Избори и политичко учество  
 
На 1 јуни во земјата се одржаа парламентарни избори.  Се одржаа и два додатни 
круга на избори  - на 187 гласачки места на 15 јуни, и на 15 гласачки места на 29 
јуни – како резултат на разгледувањата на Државната изборна комисија на 
извештаите за насилство, заплашување и сериозни нерегуларности.  
Меѓународните набљудувачи ги окаратеризираа изборите дека се со недостатоци, 
а Мисијата за набљудување на изборите во Македонија на ОБСЕ извести дека 
парламентарните избори не ги исполниле главните заложби на ОБСЕ.  ОБСЕ 
извести дека Владата процедурано добро ги спровела изборите во поголемиот дел 
на земјата, но наведува и за неспречување на насилство од страна на одредни 
чинители во изборите и релеванти власти во места претежно населени со 
Албанци.  ОБСЕ и други меѓународни набљудувачи забележуваат дека гласачи на 
многу места не биле во можност слободно да ја изразат нивната воља поради 
ограничената или селективната примена на законите и организираните напори за 
насилно попречување на изборите. 
 
Во текот на изборниот период, безбедносниот амбиент значително се разликуваше 
меѓу областите населени претежно со Албанци и другите делови на земјата.  
Извештајот на ОБСЕ вели дека недоволниот полициски одговор на бројни случаи 
на насилство и заплашување во областите населени претежно со Албанци создало 
атмосфера на неказнивост.  Насилните инциденти во областите населени 
претежно со Албанци го оцрни изборниот круг на 1 јуни, при што едно лице беше 
убиено и уште неколку беа повредени.  Безбедносната состојба се подобри во 

вториот и третиот круг на избори, и се попречија насилните инциденти како оние 
од 1 јуни.   
 
Недоследностите помеѓу Изборниот законик од 2006 г. и неколку закони што беа 
усвоени по тоа влијаеја врз жалбената постапка кај парламентарните избори.  
ОБСЕ забележа дека недоследностите во постапката на судски жалби резултираше 
со јазови во заштитата на правата на изборните кандидати, заради недоволната 
јасност за тоа кој орган е надлежен за одлучување по жалбите, како и кои 
конкретни активности на изборните органи претставуваат конечен 
управен/административен акт што не може да се обжали.  
 
Некои жени од потрадиционални заедници, особено етничко албански, беа 
оневозможени да го искористат својот глас, поради практиката на семејно 
гласање или гласање на машките лица од нивното семејство во нивно име.  
 
Во Собранието со 120 пратеници има 38 жени, а во Владата со 22 члена има две 
жени.  Законот бара едно од секој три места на секоја партиска листа за општите 
и за општинските избори да биде пополнета со помалку застапениот род.  
 
Во Собранието со 120 пратеници има 29 етнички Албанци, четворица Срби, двајца 
Власи, еден Турчин, еден Ром и еден Бошњак.Во Владата сочинета од 22 члена 
има осум членови од редот на малцинствата. 
 
Поради полички спорови, опозициските партии неколку месеци беа надвор од 
парламентот.  Етнички македонската опозициска партија, Социјал Демократски 
Сојуз на Македонија го напушти парламентот на 17 јули, по апсењето на 
потпретседателот на партијата, Зоран Заев, поради обвинувања за корупција.   
 
Партијата го нарече неговото апсење политички мотивирано, наведувајќи дека 
известувањето до медиумите од страна на МВР имало за цел да го подложи Заев 
на високо профилирано спроведување, и наведувајќи манипулирање со судскиот 
процес за да се обезбеди дека тој ке остане во притвор дури и кога судечкиот 
судија им нареди на властите да го ослободат.  Партијата се врати во парламентот 
на 4 август, откако Претседателот, кој исто така беше припадник на СДСМ, го 
аменстираше Заев.   
 
Етнички албанската опозициска партија Демократска партија на Албанците не 
учествуваше во новиот парламент, што ја одржа конститутивната седница на 21 
јуни, се до 9 октомври, во знак на протест што парламентот набрзина усвои 150 
закони по итна постапка, и на тој начин оневозможи каква било можност за 
дебата.  

Корупција во Владата и транспарентност  
 
Законот предвидува кривични казни за јавна корупција; но, властите не го 
спроведуваа законот на делотворен начин и службени лица честопати беа 
вмешани со корумпирани практики кои минаа неказнети.   
  
Случаите на корупција во полицијата и судскиот систем беа особено 
загрижувачки.  На 3 април,судот во Штип го осуди Методи Гоцевски, судија во 
Основниот суд во Виница на една година затвор, а државниот адвокат Јордан 
Данилов на осум години затвор за злоупотреба на функцијата.  Судскиот совет 
беше во процес на разгледување на наводи за несоодветно однесување против 
седум други судии.  Властите поднесоа кривична пријава против четворица судии 
од штипскиот Основен суд за погрешно водење на стечаен случај.  Случајот се 
уште не беше завршен до крајот на годината.  На 1 март, штипскиот Апелациски 
суд ја врати одлуката од мај 2007 за одредување казна затвор од една година на 
Зоран Трајанов, Претседател на кочанскиот Основен суд, за злоупотреба на 
фунцијата, поради процедурални недостатоци. На повторното судење, судијата го 
осуди Трајанов на осум месеци затвор.   
 
Во текот на годината беа подигнати обвиненија и беа гонети неколку високо 
профилирани случаи на корупција.  На 16 февруари, скопскиот Суд, ги прогласи за 
виновни Методија Смиленски, поранешниот директор на банкротираната Експорт 
Импорт Банка, и Љубе Трпевски, поранешниот гувернер на Народната банка на 
Македонија, за корупција и ги осуди на четири и пол години затвор.  
 
На 9 декември, скопскиот Суд го осуди поранешниот Премиер Владо Бучковски на 
42 месеци затвор за злоупотреба на власта.  Бучковски веднаш ја најави намерата 
да ја обжали одлуката. Со оглед на тоа дека затворската казна е помала од пет 
години, согласно Кривичниот законик тој може да биде на слобода додека го 
обжалува случајот.  
 
На 22 мај, властите го притворија поранешниот Генерален директор на 
Електростопанство на Македонија, Панде Лазаров, врз основа на обвиненија за 
злоупотреба на службената дожност за примање поткуп при набавките и за 
перење пари.  Истрагата заврши кон крајот на ноември, и случајот ќе почне да се 
суди во почетокот на 2009 година.  Ларазов почна да го отслужува домашниот 
притвор на 11 ноември, приложувајќи 500.000 евра (околу 704.000 долари) како 
гаранција.   
 
На 22 февруари, скопски суд ја осуди поранешната директорка за Управата за 
јавни приходи, Петра Митева на три години затвор за обвинение на „не-етично 
работење“.  Според обвинението, Митева нерегуларно купила канцелариски 
простор, при што не документирани 35 милиони денари (околу 820.000 долари).  
Жалбата се уште беше во тек при крајот на годината.   

Државната комисија за спречување на корупцијата беше одговорна за 
истражување на обвиненијата за корупција, како и за поплаките поднесени од 
граѓани.  Во текот на годината, Комисијата доби 767  пополаки во врска со 
работата на државните органи, процедурите за приватизација, судските 
процедури и други релевантни случаи.  
 
Членовите на парламентот и високите функционери беа обврзани согласно 
законите за објавување на финансиски податоци да ги дадат истите.  
 
Законот предвидува јавен пристап до информации од Владата.   
 
Дел 4  Владин став во врска со меѓународните и не-владините истраги за наводни 
кршења на човековите права  
 
Одреден број домашни и меѓународни групи за човекови права воглавно работеа 
без ограничувања од владата, и истражуваа и ги објавуваа своите наоди во врска 
со случаите на кршење на човековите права. Службените лица воглавно 
соработуваа и одговораа на барањата.   
 
Во земјата работат 4,429 домашни и меѓународни регистрирани не-владини 
организации, вклучително и Форум, Мост, македонскиот Хелшински комитет, не-
владини организации кои работат на посебна проблематика, вклучително и 
правата на Ромите, нелегалната трговија со луѓе и правата на гласачите. 
Лидерите на НВО изразија загриженост дека Владата се обидува сама себе да си 
биде надзор, создавајќи паралелни организации како пандан или замена на 
работата на независни НВО, кокретно наведувајќи ги областите како што се 
набљудувањето на изборите и набљудувањето на независноста и делотворноста 
на судството и парламентот. 
 
Напорите на меѓународната заедница предводени од ОБСЕ за вклучување на 
владата во прашањата врзани со човековите права, и мисиите на ОБСЕ и ЕУ 
продолжија да спроведуваат проекти за подобрување на односите меѓу етничките 
Македонци и етничките Албанци.  
 
Народниот правобранител има мандат да ја намалува дискриминацијата против 
малцинските заедници и да ја промовира нивната рамноправна застапеност во 
јавниот живот.  Народниот правобранител има шест локални канцеларии низ 
земјата.  Негови претставници имаат легално право да ги посетуваат сите 
притворени лица, вклучително и оние во предсудски притвор; во текот на 
годината, поединци го спроведуваа оваа право без ограничувања.  Народниот 
правобранител дојде до сознанија дека владините институции прекршиле права 
на поединци во 499 случаи од 3,022-те претставки што ги добила Канцелрацијата 
во текот на годината. Повеќето случаи се однесуваат на прекршување на судските 

постапки, полициска злоупотреба и кршење на трудови и сопственички права.  
Владата одговори на над 80% од препораките на Народниот правобранител за 
овие случаи, но во некои случаи таа не поднесе информации што Канцеларијата 
на народниот правобранител ги побарала во текот на истрагите.  Втора година по 
ред, Канцеларијата на народниот правобранител забележува зголемена соработка 
и комуникација со владата, во споредба со претходните години, но известува дека 
и покрај тоа најчесто одговорите на Владата на незините барања биле навремени, 
тие честопати немале суштина.  
 
Владата воглавно соработуваше со Меѓународниот кривичен трибунал за 
поранешна Југославија.  На 10 јули, Меѓународниот кривичен трибунал за 
поранешна Југославија донесе ослободителна пресуда за поранешниот министер 
за внатрешни работи, Љубе Бошковски, и го осуди поранешниот полицаец Јохан 
Тарчуловски на 12 години затовр за обвинение за соучесништво во убивањето на 
етнички Албанци, цивили, во Љуботен во 2001 година.  МКТПЈ исто така ги врати 
четирите досиеја во јавното обвинителство за случаи против граѓани на земјата 
што МКТПЈ не ги презеде за работа. 
 
Дел 5 Дискриминација, општествни нерегуларности и трговија со луѓе  
 
Уставот и законите забрануваат дискриминација врз основа на род, раса, 
хендикеп, вера или врз основа на национална, општествена или политичка 
припадност, и владата воглавно ги спроведуваше овие одредби.  Општествената 
дискриминација против етничките малцинства продолжува, а несоодветната 
заштита на женските права исто така остануваа проблем.  
 
Жени  
 
И покрај тоа што силувањето, вклучително и силувањето во брак, е конкретно 
забрането со закон, за да се осуди лице за силување потребни се докази и за 
пенетрација и активен отпор на жртвата; но, правните санкции не се доволна 
бариера.  Потребните докази се построги од оние за друг насилен криминал.  
Казните за силување и насилен сексуален напад се движат од една до 15 години 
затвор.  Што се однесува до домашното насилство, полицијата и претставниците 
од судството негодуваа да гонат случаи на силување во брак, и многу жртви не 
истапуваат поради општествената стигма.  
 
Домашното и друго насилство против жените беше постојан и чест проблем. Не-
владина организација што има центри за жртви на домашно насилство, извести за 
зголемено користење на нивните установи од страна на жртвите на домашно 
насилство.  Статистиката на МВР за првите шест месеци од годината исто така 
укжува на зголемен број пријави за кривични дела и поплаки за насилство кон 
жените, како и намалување на конкретни престапи во споредба со истиот период 
во 2007 година.  Има 130 пријави за физичко насилство, 1.409 за психолошко 

насилство, како и три случаи на силувани пријавени во првите шест месеци во 
годината.  
 
Културните норми, вклучително и загриженоста на жртвите за срамот што им го 
нанесуваат на семејството, го обесхрабруваат пријавувањето на насилството кон 
жените, и жртвите на домашно насилство ретко покренуваат кривични 
обвиненија.  Иако законот конкретно го смета домашното насилство како 
кривично дело, и предвидува значителни казни за сторителите, властите ретко го 
применуваше законот во практика.  И покрај тоа што законот предвидува наредби 
за ограничување на пристапот заради заштита на можните жртви, имаше 
извештаи дека полициските работници не биле запознаени со одредбите на 
законот што им дозволува да дејствуваат заради заштита на жртвата на семејно 
насилство.  Полицијата честопати не одговараше на наводните тврдења на 
семејно насилство. Владата не поставува како услов обука на полицијата, 
обвинителите или судиите за семејното насилство; но, меѓународните организации 
овозможија ваква обука за одреден број лица од органите за прогон.  
 
Владата има шест засолништа со ограничени капацитети за жени што се под 
ризик, и помогна во финансирањето на национална НВО телефонска линија за 
жртвите на семејното насилство во Скопје. Додатно на тоа, има засолниште што го 
води НВО, и кризен центар за времено (24 до 48 часа) засолниште за жртвите на 
домашното насилство. Локалните НВО кои се борат против домашното насилство 
во голема мера се потпираа врз меѓународна донаторска помош.  Јавната 
загриженост за насилството против жените воглавно не е присутна во медиумите, 
иако некои женски групи работеа на зголемување на свесноста за овој проблем.  
 
Проституцијата е нелегална; но властите не секогаш го спроведуваа законот.  
Владата депортираше некои жени од странство обвинети за проституција, и 
гонеше некои мажи за „посредување“ во проституцијата.  
 
Сексуалното злоставување на жените на работното место е проблем, особено во 
приватниот сектор.  Иако законот конкретно не го опфаќа сексуалното 
злоставување,властите можат да го гонат како кривично дело според законите за 
анти-дискриминација; но, ова во практика не се случи.  Иако жените се се уште 
недоволно застапени во повисоките ешалони на власта и во приватниот сектор, 
имаше неколку истакнати жени во јавниот сектор, вклучително и Министерки за 
внатрешни работи и култура.  
 
Одделот за родова еднаквост при Министерството за труд и социјална политика е 
одговорен за обезбедување на законските права за жените.  Има комисии за 
родова еднаквост на ниво на општински совети.   
 
Иако законот предвидува еднакви плати за мажите и жените за еднаква работа,  
дискриминацијата во платите кај жените останува присутна. Иако законот 

забранува отпуштање на жени кои се на породилно отсуство, дискриминацијата на 
бремените жени во практика продолжува и натаму.  
 
Жените од некои делови од етнички албанските и ромските заедници немаа 
еднакви можности за вработување и образование поради традиционалните или 
верските ограничувања во однос на нивното образование и учество во 
општеството.  Во некои албански заедници, практиката мажите да гласаат во име 
на женските членови на семејството им го озема правото на глас на жените.  
 
Покрај другите активости, женските групи работат против домашното насилство со 
кампањи за зголемување на свесноста, зголемување на политичката активност на 
жените со обука на жени кандидати за локални изборни функции, подобрување на 
пристапот на жените кон правни услуги, и промовирање на мали и средни 
претпријатија во сопственост на жени.   
 
Деца 
 
Владата се залага за правата и добробита на децата, но овозможи само ограничен 
износ на средства за таа цел.  Канцеларијата на народниот правобранител има 
посебно одделение за деца што ги истражува кршењето на правата на децата.   
Министерството за труд и социјална политика е одговорна за добробита на 
децата.  
 
Во септември средното образование стана задолжително, и според законот 
учениците задолжително мора да одат на училиште до 18 годишна возраст. 
Министерството за образование извести дека над 95% од децата се запишани во 
основни училишта; нема достапна званична статистика за редовно присуство во 
училиштата, ниту пак за бројот на деца кои немаат пристап до образование.  И 
покрај тоа што основното и средното образовние е бесплатно, учениците треба 
сами да се снабдуваат со книги и други материјали, освен оние семејства кои се 
корисници на социјална заштита. Со програми на НВО и грантови се помогна во 
обезбедувањето на книги и други училишни материјали за ромските ученици.  
 
Министерството за образование извести дека над 95% од децата кои завршиле 
основно образование продолжиле со ново-задолжителното средно образование.  
Учениците припадници на малцинствата традиционално имале понизок степен на 
пристуство во средно училиште поради непостоење на доволно паралелки на 
јазиците на малцинствата во средните училишта и верувањето кај многу рурални 
албански семејства дека девојките треба да се повлечат од училиште на 14 
годишна возраст. 
 
 
Според челниците на ромската заедница, до 10% од ромските деца никогаш не се 
запишуваат во училиште.  Од децата што се запишуваат, 50% се отпишуваат до 

петто одделение, а само 25-32 % завршуваат осмо одделение.  Во етнички мешани 
училишта, наставниците учат ромски деца во паралелки со други ученици, но во 
паралелките во претежно ромската населба во Скопје, 95% од учениците се Роми.  
Повремено властите испраќале ромски ученици во училишта за деца со посебни 
потреби, бидејќи наставниците процениле дека учениците немаат доволна 
подготовка за запишување во редовни основни училишта. 
 
Како и во претходните години, лошата физичка состојба на училиштата и 
недоволниот простор за училници се чести поплаки, особено во руралните делови 
од земјата.  Повремено, учениците протестираа против ваквите услови одбивајќи 
да присуствуваат во училиштата.  И момчињата и девојките воглавно имаат ист 
пристап до образование, иако има изолирани случаи на дискриминација на 
девојките во образовните институции во некои етничко албански средини.  
 
Злоставување на децата е проблем во одредени средини.  Според статистиката на 
МВР, во текот на годината биле пријавени 96 случаи на сексуално злоставување 
на деца, од кои што  52 случаи на сексуален напад, 15 случаи на силувања, 11 на 
задоволување на сексуален нагон пред други,3 случаи на прикажување на 
порнографија на малолетници, и 3 случаи на инцест со малолетники.  Центарот за 
социјални работи на Министерството за труд и социјална политика и Управата за 
малолетна деликвенција при Министерството за внатрешни работи се одговорни 
за прашањата за злоставување на децата.  Исто така, активни во оваа област се и 
не-владините организации.  
 
Брак меѓу деца зачестено се јавува кај ромската заедница и помалку често кај 
етничко албанската заедница.  Тешко е да се оцени обемот на малолетни бракови 
во ромската заедница бидејќи Ромите честопати не ги пријавуваат таквите 
бракови.  
 
Возрасни Роми честопати ги организираат децата во групи да питаат пари на 
прометни раскрсници, улици и по ресторани и кафулиња.  

 

Според некои проценки, во земјата има околу 500 до 1,000 улични деца; повеќето 
од нив се Роми.  Со меѓународна поддршка, Министерството за труд и социјална 
политика води дневен центар за децата на улица.  

 

Трговија со луѓе  

 
Законот ги забранува сите форми на трговија со луѓе; но, има извештаи дека 
имало таква трговија кон, преку, во и од земјата.   
 
Жени и деца биле тргувани во земјата, пред се од руралните источни делови во 
градски барови во западниот дел на земјата. Повеќето жртви тргувани во земјата 

се од Србија, Косово и Албанија.  Македонските жртви и жртвите што биле 
транзитирани низ Македонија биле тргувани во јужна централна и западна 
Европа, вклучително и во Грција, Босна, Србија, Италија и Шведска.  
 
Тешко е да се добие меродавна статистика за обемот на трговијата поради 
изменетиот начин на работа на лицата што вршат трговија. Помалку од една 
третина од сите потенцијални жртви прифатиле помош понудена од Владата.  
Полициските рации и сведочењата на сведоците потврдија дека лицата што 
вршеле трговија подложиле мал број жртви на трговија на закани и физичко и 
психолошко злоставување.  Но, претставници од НВО и меѓународната заедница 
известуваат дека со цел да обезбедат дека тргуваните лица нема да се 
идентификуваат како жртви доколку ги испрашува полицијата, вршителите на 
трговија се повеќе им обезбедуваат легален престој на жртвите во земјата, им 
плаќаат одредени средства за нивните услуги, и им даваат одредена слобода на 
движење.  
 
Трговијата со луѓе за сексуална екплоатација, присилна работа или слугување или 
ропство претставува кривично дело.  На 15 јануари, Владата го иземни 
Кривичниот законик, и додаде построги казни за оние кои вршат тргување или се 
обидуваат да тргуваат со малолетници и за оние кои што ги користат услугите на 
жртвите на трговијата. Новиот закон предвидува најмалку осум години казна за 
лица обвинети за тргување со малолетни лица или соучество во тргувањето со 
малолетни лица заради сексуална експлоатација и најмалку десет години за 
присилна проституција. 
 
Владината Комисија за попречување и сузбивање на трговијата со луѓе и 
нелегалната миграција е водечкиот координатор на овие напори.  Министерството 
за внатрешни работи е главното министерство одговорно за прогон, а 
Министерството за труд и социјална политика е главното министерство одговорно 
за заштита на жртвите.  Учествуваат и осум други министерства, јавното 
обвинителство и претставници од судовите.   
 
Владата ги засили напорите за спроведување на законот во врска со трговијата со 
луѓе и агресивните напори за гонење резултираа во поголем број на апсења и 
осудителни пресуди. Властите ги открија повеќето жртви на трговија за време на 
полициските рации на баровите и ноќните клубови.  Во текот на годината, 
полицијата извршила 16 рации на сомнителни барови во западниот дел на 
земјата, како и во приспособените станови во градови блиску до јужната граница 
и открила 99 потенцијални жртви на трговија. Локалните невладини организации 
учествувале во интервјуата водени со лицата по рациите и ги потврдуваат 
податоците на полицијата.   
 
До крајот на годината, 57 случаи поврзани со трговија на луѓе се гонети и 184 
поединечни лица се судени заради нивна инволвираност во ваквата трговија.  

Невладини организации како Меѓународната организација за миграции - ИОМ и 
одреден број странски амбасади во Скопје учествуваа во работата на Управниот 
одбор против трговија предводен од владината Комисија против ваквата трговија.  
 
Од 2006 година, Владата значително ги зголеми напорите за идентификување на 
жртвите на трговијата.  Идентификуваше 184 потенцијални жртви во текот на 
годината како и 152 потенцијални жртви во 2007 г, што е повеќе од 17-те жртви 
во 2006 г.  Владата на потенцијалните жртви им понуди помош, вклучувајќи и 
засолниште, правна и медицинска помош, заштита на сведоците, психолошка 
помош, и стручно образование.  Законот предвидува можност за продолжена дво 
месечна дозвола за престој и период за размислување за странските жртви, за да 
им се даде повеќе време да добијат помош и да решат дали да сведочат против 
лицата што ги истргувале.  Дозволата  содржи и опција истата да биде 
продолжена за додатни шест месеци по отпочнувањето на кривичната постапка. 
До денес, ниедена жртва на трговија од странство не го искористила периодот за 
размислување, ниту пак побарала дозвола за престој.  На 24 јануари, Владата 
формално усвои нов сет на стандардни работни процедури за идентификација на 
жртвата, со жртвата како средиште.  Владата ја прошири помошта до НВО кои се 
бават со прашања поврзани со ваквиот вид трговија. 
 
Владата проактивно го имплементираше планот против трговијата што вклучува и 
финасиска поддршка и поддршка во персонал за НВО што работат на превенција 
на трговијата, кампањи за зголемување на свеста, донесување на построги казни 
за познати клиенти на жртвите на трговија, и обезбедување обука против ваквата 
трговија за воените сили распоредени во странство.  
 
Годишниот извештај на Стејт Департментот Извештај за трговијата со луѓе може 
да се најде на www.state.gov/g/tip. 
 
Лица со инвалидитет  
 
Законот забранува дискриминација врз основа на инвалидитет; но, лицата со 
инвалидитет се соочуваат со дискриминација при вработувањето, образованието, 
пристапот до здравствена нега, и други државни услуги. Со закон се предвидува 
само новите објекти да бидат достапни на лица со инвалидитет. Многу јавни 
објекти се уште се недостапни. Неконзистентните процедури за инспекција исто 
така резултираа во изградба на нови објекти кои не се достапни за лица со 
инвалидитет.  
 
Поддржувачите на овие лица велат дека работодавачите негодуваат да вработат 
лица со инвалидитет и дека тешкотиите во пристапот до образовни и други 
можности ги попречува овие лица целосно да се интегрираат во општеството.  
 

http://www.state.gov/g/tip

Некои пратеници и НВО продолжија да се заложуваат за законодавство за 
подобрување на условите за лицата со инвалидитет, но поддршката од владата е 
мала.  
 
Министерството за труд и социјална политика е одговорно за интеграцијата на 
лицата со инвалидитет во економскиот живот и за исплата на надокнади. Во 
практика, надокнадите што ги добиле лицата со инвалидитет не ги покриваат 
трошоците за живот и медицинска нега.  Поддржувачите укажуваат дека 
програмите за обука за вработување и стекнување животни вештини за лица со 
ментален и физички инвалидитет се ограничени и значајно не придонеле кон 
економската интеграција на овие лица.  
 
 Национални/расни/етнички малцинства  
 
Според пописот од 2002 година, населението е со следна структура: 64.2 % 
Македонци, 25.2% етнички Албанци, 3.9% етнички Турци, 2.7% Роми, 1.8% 
етнички Срби, 0.8% Бошњаци, и 0.5% Власи.   
 
За разлика од претходната година, нема извештаи за полициско насилство против 
етничкито ромско и албанско малцинство. Во текот на годината, истражителите 
открија додатни детали и медиумите ја емитуваа полициската видео снимка што 
истече од полициската операција „Планинска бура“ во селото Бродец, со што се 
потврдија извештаите за повредите на приведените лица настанати со тепање 
кога тие биле апсени и држени во притвор.  МВР отвори истрага, преку Секторот 
за внатрешна контрола и професионални стандарди, што ги покриваше и 
однесувањето кон притворените лица и истекнувањето на информации.  МВР не 
утврди дека била користена прекумерна сила и не поднесе пријава против 
инволвираните службеници.  Во мај преставници на МКЦК ги посетија 
притворените лица од Бродец, но МКЦК не објави какво била информација за 
посетата.   
 
Според ромската НВО ДРОМ, непријателството на општеството кон Ромите 
продолжува, но случаите на директни напади врз Ромите се значително намалени.  
 
Односите меѓу етнички македонското мнозинство и етнички албанското 
малцинство продолжуваат да бидат напнати.  Меѓу-етничките тензии во средните 
училишта во Струга резултираа во бојкот на етнички македонски ученици кој 
траеше еден месец, кои во март бараа посебни етнички смени и часови.  
Инволвираноста на Владата на високо ниво во една серија состаноци меѓу 
заедницата и училиштето, и одлуката на Министерството за образование да 
наметне санкции, вклучително и исклучување или поништување на академската 
година резултираше со враќање на учениците на часови пред крајот на 
академската 2007-2008 година.  Учениците од Струга повторно протестираа кон 

крајот на учебната 2008-2009 година во поддршка на етничкото поделување на 
нивните училишта, но се вратија на часови по вториот времен договор.  
 
Ученици од различни етнички групи понекогаш учат и во различни смени и во 
различни згради, поради употребата на различни наставни јазици  или поради 
барањaта на родителите.  
 
Етничките Албанци продолжуваат да се жалат на дискриминација.  Тие се 
загрижени поради бавниот напредок во достигнувањето на тоа што тие го сметаат 
за рамноправна застапеност во министерствата, додека етничките Македонци 
честопати тврдеа дека биле мета на обратна дискриминација на работодавачите, 
со принудно отпуштање од работа без оглед на учинокот во работата.  Некои 
етнички Албанци тврдеа дека дискриминацијата во граѓанските одлуки ефективно 
им ги одземала правата.  
 
Владата има и Заменик претседател на влада за спроведување на охридскиот 
Рамковен договор од 2001, кој овозможува заштита на правата на малцинствата и 
интегрирање во сите сектори на општеството.  Во Владата исто така има и 
Секретаријат со овластување да ги повика на одговорност оние државни 
институции кои што не се сообразуваат со стратегијата за еднаква застапеност на 
малцинствата.  
 
Според Секретаријатот, имало оглас за 575 нови работни места во 
администрацијата, и 245 нови работни места понудени на етничките малцинства 
во текот на годината, спред уловите за еднаква застапеност на охридскиот 
Рамковен договор.  Етничките малцинства сочинуваат 16.5% од вработените во 
државните институции.  Секретаријатот искористи само една четвртина од 240-те 
милиони денари од буџетот (околу 5,6 милиони долари)во текот на годината.  
Владата усвои буџет од 222 милони денари (5,2 милиони долари) за 
Секретеријатот во 2009 г.  
 
Етничките Албанци остануваат недоволно застапени во војската и полицијата, 
осебно во агенциите за разузнување и контраразузнување, иако се направија 
посебни напори за регуритирање на квалификувани кандидати од редот на 
малцинствата.  
 
На 25 јули, Владата усвои нов закон за јазици што ги консолидираше претходните 
одредби за користење на јазиците од повеќе закони и прописи, и одреди дека 
малцинските јазици можат, за прв пат, да се користат при претседавањето со 
Комисиите во парламентот и за документите што се дистрибуираат во 
парламентот.  Новиот закон ги вградува претходно постојните одредби со кои се 
бара јазиците на етничките малцинства да бидат признати за додатни официјални 
јазици во оние области каде што тие малцинства сочинуваат најмалку 20% од 
населението.  Во тие области, граѓаните имаат право да комуницираат со 

локалните канцеларии на централната власт на јазикот на малцинската група и да 
добива одговори и лични документи на истиот јазик;  но, тоа не беше секогаш 
случај и во практика.  Според законот, лицата обвинети за криминал имаат право 
на бесплатен превод на сите релевантни судски постапки и документи; тоа не 
секогаш се случуваше во практика.   
 
Законот предвидува основно и средно образование на јазиците на етничките 
малцинства, и постои основно образование  на македонски, албански, турски и 
српски јазик. Бројот на ученици припадници на малцинствата кои се стекнуваат со 
средно образование на нивниот мајчин јазик продолжува да се зголемува, особено 
откако средното образование стана задолжително.  
 
Етничките малцинства продолжуваат да бидат недоволно застапени на 
универзитетско ниво, иако се има постигнато напредок во зголемувањето на 
бројот на студенти од редот на малцинствата со признавањето на претежно 
етнички албанскиот Тетовски државен универзитет во 2004 година.  
 
Етничките Турци исто така се жалат на владина, општествена и културна 
дискриминација.  Нивната најголема грижа е бавниот напредок во постигнувањето 
на рамноправна застапеност во владините институции, отсуството на општини со 
турско мнозинство при територијалната поделба на општините од 2004 година, и 
несоодветност на образованието и медиумите на турски јазик.  
 
Ромите се жалат на широко распостранета дискриминација во општеството.  НВО 
и меѓународни експерти известуваат дека работодавачите честопати им 
ускратуваат на Ромите можности за вработување.  Истите експерти исто така 
укажуваат дека Ромите немаат доволен пристап до фондовите за социјална 
заштита.  Ромските НВО исто така известуваат дека во некои делови на земјата, 
сопственици повремено им оневозможувале на Ромите влез во објекти како што се 
ресторани и кафулиња.  
 
Ромите имаат најголема стапка на невработеност и најниски лични и семејни 
приходи, тие се најмалку образовани и имаат најголема стапка на смртност од 
сите етнички групи.    
 
Во август, МТСП основа Одделение за спроведувањет на националната стратегија 
за декадата на Ромите.  За прв пат по оформувањето на Акцискиот план за 
декадата на Ромите за 2005 година, Владата оддели финансиски средства – 24 
милиони денари (околу 560 илјади долари) – за програми за помош на ромската 
заедница во делот на образованието, станбените прашања, вработувањето и 
развојот на инфраструктурата. Владата исто така продолжи со финансирањето на 
ромските информативни центри во осум града што насочуваат поединци-Роми кон 
средства за образование и здравствена заштита и кон изворите на средства за 
социјална заштита. 

Зголеменото финансирање од НВО и Владата за отстранување на пречките за 
образование на ромските ученици резултираше во нагло зголемување на 
присуството на ромиските ученици во училиштата на почетокот на 2008-2009 г.   
 
Други оштествени нерамномерности и дискриминација  
 
Активистите кои ги застапуват правата на хомосексуалците известуваат за 
инциденти на општествени предрасуди против хомосексуалците, вклучитено и 
вознемирување и дискриминација од страна на работодавачи и службени лица.  
Печатот објавуваше анти-геј написи и телевизиски стории.   
 
Дел 6 Работнички права  
 
a. Право на здружување  
 
Законот предвидува право на формирање и здружување на независни синдикати, 
и работниците тоа и го правеа во практика.   
 
Синдикатите можат слободно да се регистрираат при Министерството за труд и 
социјална политика.  Повеќе од 50% од легалната работна сила е синдикално 
организирана, и синдикатите се особено добро застапени во јавниот сектор.  Има 
два големи синдикални сојуза, Сојузот на синдикати на Македонија и поновата 
Конфедерацијата на слободни синдикати (КСС). Неколку синдикати не се дел ниту 
од едната ниту од другата конфедерација, вклучително и синдикатот на 
новинарите, полициските работници, земјоделците, вработените во финансискиот 
сектор и здравствените работници.  
 
Законот го предвидува правото на штрајк, и работниците го користеа ова право и 
во практика.  Законот им го дозволува правото на штрајк и на припадниците на 
војската и полицијата, но само ако се придржуваат до ограничувачките услови, и 
ако продолжат да ги извршуваат неопходните услуги.  Но, Законот за работни 
односи им дозволува на приватните работодавачи да „исклучуваат“ или времено 
да ослободуваат до два проценти од вработените во компанијата за време на 
штрајк, ако компанијата ги смета тие работници за потенцијално насилни или 
дисруптивни.  Синдикатите сметаат дека оваа одредба им овозможува на 
работодавачите да ги исклучат челниците на синдикатот од преговорите за време 
на штрајкот. 
 
 
 
b. Право на организирање и колективно договарање  

Законот предвидува синдикатите да ги извршуваат своите работи без мешање; но, 
владата не секогаш активно ги спроведуваше овие закони во практика.  Законот 
ги заштитува правата на работниците колективно да преговараат, и повеќето 
гранкови и локални синдикати имаат колективни договори.  Сите легално 
вработени работници се покриени со еден или два колективни договори, еден за 
вработените во јавниот сектор, а друг за вработените во приватниот сектор. И 
покрај тоа што колективното договарање постои, работниците имаат многу мала 
преговарачка тежина поради слабите економски услови во земјата, и многу 
колектвни договори не усеаја да држат чекор со промените во средината и 
работните места.  
 
Во приватниот сектор, гранковите синдикати преговараа на национало ниво со 
соодветните гранки во стопанските комори, а локалните синдикати преговараа со 
поединечни компании.  Законот забранува анти-синдикална дискриминација; но, 
во практика, таа постои.  Во одредени случаи поранешни вработени ги обвинија 
приватните компании за отпуштање на работници поради нивно учество во 
синдикалните активности, иако компаниите обично имаа и други оправдувања.  
Поради одолжувањата во судскиот систем, на еден работник кој бил неправедно 
отпуштен може да му требаат две до три години да се врати на работното место 
по правен пат.  
 
Се зборува дека работодавачите повремено се мешаат во внатрешните работи на 
синдикатите со нивната доминација во текот за кампањите за синдикалните 
избори или за имање на сопствени кандидати во синдикалните избори.   
 
Постои една слободна економска зона, каде што една компанија во странска 
сопственост почна да работи годинава, и каде што други четири компании беа во 
процес на градење на фабрики.  Во зоната нема посебни закони или иземања од 
редовните закони за работни односи.  
 
c. Забрана за присилна или принудна работа  
 
Законот забранува присилна или принудна работа, вклучително и за деца; но, има 
медиумски извештаи за такви практики.  Жени и деца биле тргувани заради 
комерцијална сексуална експлоатација.  
 
d. Забрана за користење на детски труд и минимална возраст за вработување  
 
И покрај тоа што има закони и политики за заштита на децата од експлоатација на 
работните места, вклучително и забрана за присилна или принудна работа, 
спроведувањето на истите од страна на владата е нерамномерно.  Законотот 
предвидува затворска казна од најмалку осум години за лица кои купуваат, 
продаваат, држат или земаат деца или малолетни лица со цел да ги 
експлоатираат.  

Минималната возраст на вработување е 15 години.  Законот забранува 
вработување на малолетни лица под 15 годишна возраст, за работа која е штетна 
по нивното психичко и физичко здравје и морал.  Законот исто така забранува 
малолетници под 18 години да работат ноќе и повеќе од 40 часа неделно.  
 
Нема офоцијални извештаи за нелегален детски труд во текот на годината; но, 
има докази дека таквиот труд се користи во сивата економија, и пред се однесува 
на деца кои питаат или продаваат цигари и други нешта на пазарите, на улица 
или во барови и ресторани, понекогаш и навечер.  Децата вклучени во вакви 
активности се претежно Роми и најчесто работат за нивните родители.  
Овластените службени лица не ги казнувале ваквите престапи, и децата се 
подложни на експлоатација.  Извештајот од 2005 г. финансиран од УНИЦЕФ 
процени дека околу 500 деца биле опфатени во такви активности.   
 
Повремено, малолетни лица се тргувани заради комерцијална сексуална 
експлоатација.   
 
Министерството за труд и социјална политика е одговорно за спроведување на 
законите што го регулира вработувањето на децата.  Владините напори за 
елиминирање на злоупотребата на детскиот труд во најголема мера се 
неделотворни; и покрај тоа што потребните закони постојат, практичната примена 
на политиките и законите е многу ниска.  
 
Во текот на годината, владата финансираше два центри во Скопје за образование, 
медицински и психолошки услуги за децата кои работат на улица.  НВО 
финансираа два додатни центри за деца во Скопје, со поддршка од Владата.  
Меѓународни донатори ги поддржуваат програмите за спречување на детската 
работа на улица и зголемување на уписот во училиште на децата што се под 
ризик за таква работа.  
 
e. Прифатливи услови на работа  
 
Земјата нема минимална плата утврдена со закон.  Просечната месечна плата на 
крајот на 2007 г. според официјалните статистики се проценува на 15,759 денари 
(околу 369 долари), што не е доволно за пристоен животен стандард за 
работникот и семејството.  Државниот завод за статистика проценува дека околу 
30% од населението живело под границата на сиромаштијата во 2006 година, што 
е последната година за која што има податоци. 
 
Законот предвидува 40 часовна работна недела со минимум најмалку 24 саати 
одмор, право на одмор и боледување.  Вработените легално неможат 
прекувремено да работат повеќе од 10 саати, 20 саати месечно или 190 саати 
годишно.  Според колективниот договор меѓу владата и ССМ, вработените имаат 

право на надокнада за прекувремена работа во износ од 135% од регуларната 
плата.  Додатно на тоа, вработените кој работат над 150 саати прекувремена 
работа имаат право на бонус од една месечна плата.  Но, високата невработеност 
и тешките економски услови доведе до тоа многу вработени да прифаќаат работа 
што не е во сообразност со законот.  Особено, тоа е случајот со малопродажните 
бизниси кои честопати бараат од вработените да работат многу повеќе од 
законските граници.  Во текот на годината, Трудовиот инспекторат при 
Министерството за труд и социјална политика поднел пријави против неколку 
приватни бизниси кои ги приморувале вработените да работат многу повеќе од 
дозволеното без предвидениот период за одмор, и за не пријавување на 
вработените.  Во случај на такви прекршоци, Трудовиот инспекторат е правно 
надлежен да го затвори објектот се додека не се исправат таквите прекршувања.  
Во случаи на повторување на прекршувањата, сопствениците можат да бидат 
казнети.  Во текот на годината, властите времено затвориле 1.000 компании 
поради трудови прекршоци и непријавени вработени. Не беа достапни записите за 
бројот на казнети работодавачи.   
 
Министерството за труд и социјална политика стриктно не ги спроведува законите 
и регулативите за безбедност во работата.  И покрај тоа што вработените имаат 
право да се отстранат од ситуации што го загрозуваат нивното здравје или 
безбедност без опасност од губење на работата, работавачите не секогаш го 
почитуваат тоа враво во практика.  


